
Klip is die bos (Lidmate in Gesprek)

Dis die naam vir ons gespreksruimte waar jy jou sê kan sê. Daar is net drie voorwaardes:
(1)
Ons is positief – ons wil nie afkraak nie, maar is oop vir gesonde kritiek.
(2)
Ons praat oor ‘n saak – ons val nie mense se persoon en karakter aan nie.

(3)
Ons praat uit persoonlike ervarings en getuienis – nie oor wat ander sê of skryf nie. 

Medewerker Louis Nel sal vir ons die klippe in die bos gooi en dan hoop ons daar spring stories van hoop, groei en bemoediging uit.  Die volgende Klip in die bos ... ouderlinge op die kansel?  Lees verder.
Klip is die bos (Lidmate in Gesprek)
Die NG Kerk in KZN staan aan die begin van ‘n totaal nuwe bedeling. ‘n Paar gemeentes het alreeds moes toekyk hoe al hulle ou waardes omver gewerp word.

Maar kom ons begin by die begin: Die Natalse Sinode het tot die besef gekom dat daar ‘n groot probleem op hande is, veral in die platteland, waar gemeentes nie meer predikante kan bekostig nie. Daar moes ‘n oplossing gesoek word. En toe kom die briljante idee dat lidmate opgelei word om take uit te voer wat normaalweg slegs deur leraars gedoen word. Sowat ‘n jaar gelede is die eerste groep opgelei om te kan preek, en nie lank daarna nie het die opleiding begin van ‘n ander groep om pastorale werk te doen.

Baie gemeentes is totaal onkant gevang, want skielik was dit toe nie meer slegs die leraar wat op ‘n Sondagoggend die “heilige” plekkie daar bo op die kansel betree nie, maar ‘n ouderling. En hy doen nie ‘n “leesdiens” soos in die ou dae nie, maar hy preek uit sy hart uit. Baie mense het aanvanklik baie swaar gesluk aan hierdie nuwe tendens. In ons eie gemeente het ‘n besoeker nou die dag byna van sy stoel af geval toe die ouderling in plaas van die leraar die kansel betree. 

My vraag is, of ons hier besig is met ‘n euwel, of is dit ‘n positiewe stap in die regte rigting? Hoe ervaar jy as lidmaat dit as die ouderling preek? Is dit steeds vir jou net soveel die Woord van God wat tot jou spreek, of voel dit dalk vir jou half afgewater omdat dit nie die dominee is nie? En Dominee, aanvaar jy dit met vreugde, of het jy dalk jou bedenkinge?

Ek vra maar net........

Louis Nel


